
राष्‍ट्रीय राजमार्ग-3 संबंधी राजमार्ग सलाहकार सेवाएं 
3618. श्री एम.पी.वीरेन्‍द्र कुमार:  

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार यातायात संबंधी अद्यतन जानकारी उपलब्‍ध कराने हेतु राजमार्ग सलाहकार सेवाओं के विस्‍तार का विचार रखती है, जिसे दिल्‍ली-जयपुर खंड पर शुरू किया गया है;  

(ख) यदि हां, तो तत्‍संबंधी ब्‍यौरा क्‍या है;
(ग) यह प्रणाली किस हद तक राजमार्ग पर यातायात की भीड़ और दुर्घटनाओं को कम करने में सफल साबित हुई है; और 

(घ) क्‍या सरकार इस प्रणाली को केरल सहित दक्षिण भारत के राजमार्गों पर शुरू करने का कोई विचार रखती है? 
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (घ):
जी, हां । यातायात संबंधी अद्यतन जानकारी उपलब्‍ध कराने हेतु राजमार्ग सलाहकार सेवाओं से संबंधित प्रायोगिक परियोजना के चरण-1 का कार्यान्‍वयन दिल्‍ली-जयपुर राष्‍ट्रीय राजमार्ग-8 पर किया गया था । यातायात की भीड़-भाड़, दुर्घटनाओं, टोल प्‍लाज़ा पर प्रतीक्षाकाल, मौसम की स्‍थितियों, सड़क के विपथनों तथा सड़क सुरक्षा की शिक्षा पर सूचना मुहैया करायी गई थी । मंत्रालय ने इस प्रायोगिक परियोजना के प्रभाव का मूल्‍यांकन करने के लिए एक स्‍वतंत्र अध्‍ययन भी शुरू कराया है तथा अध्‍ययन के प्राथमिक निष्‍कर्ष उत्‍साहजनक हैं । 

प्रायोगिक परियोजना के चरण-2 में, राजमार्ग सलाहकार सेवाओं का कार्यान्‍वयन देश भर के 12 राष्‍ट्रीय राजमार्गीय खंडों पर बहु-भाषाओं में किया जाएगा ।
*****
